
KUPHUCULWA ULWAKHIWO LWAMAZIKO  
EMFUNDO YOONOMNGQUSHWANA (ECD)

Amalungu oluntu lwaseSomerset East kwanamagosa athe 
adibana eMini Marvel Day Care Centre, eSomerset East, 
ukubhiyozela ukuphehlelelwa kwenkqubo yolwakhiwo lweziko 
lwemfundo yoonomngqushwana (Early Childhood Development 
[ECD]) yeFama yoPhehlo-mbane ngoMoya yaseCookhouse 
(Cookhouse Wind Farm). 

IMini Marvel Day Care Centre yeyokuqala kwezo zintathu izakhiwo 
ezitsha zenkquleqhu yovuselelo nolwakhiwo lwamaziko e-ECD. 
Emva kokuba ugqityiwe umsebenzi wolu vuselelo, eli ziko liza kuba 
nendawo yabo bagulayo, izindlu zangasese zabo bahamba 
ngezitulo ezinamavili (wheelchair) kwanokuxandiswa kwekhitshi. 

IPHETSHANA LEENDABA
LASE-COOKHOUSE 

KWEYEKHALA 2019 

UMam’ uVeronica Martins, inqununu yesikolo uthe,  
“Ootitshala nabazali bachulumance kakhulu ngento 
ezakwenzeka eMini Marvel, kuba balinde ixesha elide 
kakhulu kungenelelo olunje. Ukuphuculwa kweli ziko 
kuza kunceda ukuphucula umgangatho wobomi 
ingakumbi lowo wabafundi abaselula.”

Injongo yeNkqubo yoLwakhiwo lwamaziko e-ECD kukuphuculwa 
kwezakhiwo, ukuze kubengcono kumgangatho kwanozinzo 
ekufikeleleni kwiinkonzo zemfundo yoonomngqushwana, kuluntu 
lwaseSomerset East, Cookhouse, Bedford naseAdelaide. 

INKXASO KWIZIKOLO EZIKWIMFUNO YOKUXHASWA

Kwiminyaka emithathu edlulileyo, iFama yoPhehlo-mbane ngoMoya yaseCookhouse 
yangenelela ukunceda iTempleton High School ngokuthi iyixhase ngemali yokuqesha 
utitshala wezibalo (mathematics), nesele ibilixesha elide kungekho mntu kweso 
sikhundla. Ngoku, esi sikolo siyavuya ukubona umdla owonyukileyo kwabo 
bathabatha inxaxheba kwesi sifundo sibaluleke kunene. 

UGideon Williams uqale ukufundisa kwesi sikolo ekupheleni konyaka ka2016, engena 
kwindawo yethutyana yokufundisa, eyayixhaswe ngemali yiFama yoPhehlo-mbane 
ngoMoya yaseCookhouse. Usafundisa kwesi sikolo nangoku, emva kokuba eqeshwe 
njengotishala wesigxina ngonyaka ka2018. 

“Kulo nyaka siphantse saliphinda kabini inani labafundi abakhetha izibalo (maths) njengesifundo. Sithe gqolo sisebenza nzima 
ukuzama nokulungisa okwabangelwa lulubaziseko olwenzeka ngethuba sasingenaye utitshala wezibalo kwaye kuthe xibilili 
kuthi ukubona ukuba ekugqibeleni kukho umahluko,” utshilo uMnu. Jonathan Plaatjies, iNqununu yaseTempleton High School. 

Ukusungulwa kwenkqubo yolwakhiwo lwemfundo yoonomngqushwana 
(ECD) yeFama yoPhehlo-mbane ngoMoya yaseCookhouse

UGideon Williams, ofundisa iMathematics 
kwaneMaths Literacy eTempleton High School. 



Abaxhamli kwinkxasomali (Scholarship) yeFama 
yoPhehlo-mbane ngoMoya yaseCookhouse bathe 
bazimasa ucweyo lokunceda ukuvala umsantsa phakathi 
kokushiya isikolo, ukugqiba ngempumelelo isidanga sakho 
(degree) kwanokuqala kwindawo yempangelo. 

Ngokusingathwa ngabakwaStudy Trust, abafundi bathe 
bavakalisa umbulelo wabo ngethuba lokuzimasa olu 
cweyo kwaye bebechulumance kakhulu ngezixhobo 
abathe baboniswa zona. 

KUXHOTYISWA ABAFUNDI ABAXHASWE 
NGEMALI (SCHOLARSHIP)

KUPHUCULWA IINKONZO 
ZOKHATHALELO LWEMPILO 

INkquleqhu yeQhayiya yoKhathalelo lweMpilo eLuntwini 
yeFama yoPhehlo-mbane ngoMoya yaseCookhouse 
ingena kwisigaba esilandelayo. 

Ikliniki erhuqwa ngemoto yeFama yoPhehlo-mbane 
ngoMoya yaseCookhouse ithe gqolo ukunika ngeenkonzo 
ezibalulekileyo zokhathalelo lwempilo kuluntu 
olugqagqeneyo lwasezifama zaseBedford naseAdelaide.
 
Phakathi koTshazimpuzi neyeSilimela ngo2019, iqela lale 
kliniki erhuqwa ngemoto linikeze ngeenkonzo 
zokhathalelo lwempilo kwinani lezigulana ezikumakhulu 
asixhenxe anamashumi asibhozo anesithathu (783), 
kwiifama ezingamashumi amane anesibhozo (48). Inani 
lezigulana ezityelela le kliniki erhuqwa ngemoto lithe 
gqolo ukwenyuka, nanjengoko lisonyuka inani lamalungu 
oluntu abanolwazi ngale nkonzo.

Njengenxalenye yesigaba esilandelayo, iFama 
yoPhehlo-mbane ngoMoya yaseCookhouse iza 
kusebenzisana nomnikeli weenkonzo zokhathalelo 
lwempilo apho injongo ukukuphucula ukumiliselwa kwale 
nkquleqhu. 

USesona Mjuleni, waseSomerset East, othe wafumana inkxasomali (scholarship) kwiFama yoPhehlo-mbane ngoMoya yaseCookhouse ukuze ayokufunda 
iNational Diploma kwizifundo ngolwandle (Maritime Studies [Maritime]) eCape Peninsula University of Technology, uchulumance kakhulu ngokubaluleka 
kwezi xhobo athe waboniswa zona, “Ukufunda kuye kukuxhobise ngecala lomfanekiso womsebenzi oza kuwenza, akukulungiseleli mayelana nokuba iza 
kuchaphazela njani indawo yempangelo ngokweemvakalelo nangokwengqondo okanye kufuneka uziphathe njani kwindawo yempangelo.” 

USesona Mjuleni, umxhamli kwinkxasomali (Scholarship) yeFama 
yoPhehlo-mbane ngoMoya yaseCookhouse. 

Ikliniki erhuqwa ngemoto yaseBedford: 
Kutyelelwe iifama ezingamashumi 
amabini anesithathu (23); kwanyangwa 
izigulana ezilukhulu elinesine (104) 
ngoTshazimpuzi; kwanyangwa izigulana 
ezilikhulu elineshumi elinanye (111) 
ngoCanzibe kwanezigualana ezilikhulu 
elineshumi elinesibhozo kweyeSilimela.  

Ikliniki erhuqwa ngemoto yaseAdelaide: 
Kutyelelwe iifama ezingamashumi amabini 
anesihlanu (25); kwanyangwa izigulana 
ezilikhulu (100) ngoTshazimpuzi; kwanyangwa 
izigulana ezilikhulu elinashumi amathathu 
(130) ngoCanzibe, kwanyangwa izigulana 
ezingamakhulu amabini anamashumi amabini 
(220) kweyeSilimela. 

12 Main Road Cookhouse

Ngeyure zokusebenza: 08:30 -17:00

Umnxeba: +27 42 247 2961

UMncedisi weMisebenzi yoLuntu | Adelicia Horne
Adalicia.horne@cookhousewind.co.za

Igosa lezoNxibelelwano loLuntu | Lifa Baskiti
lifa.baskiti@cookhousewind.co.za

2019 IINDIBANO ZOLUNTU 
EZIZAYO Linkcukacha malunga neendibano ezizayo ziza kuncanyatheliswa kwiibhodi zezaziso zoluntu. 

INKCITHO NGOKWEKOTA

Ezemfundo (85%)

Ezempilo (15%)

Intlalakahle (0%)                                                  

